
PERMBLEDHIJE

Ky punim synon té ofrojé njé véshtrim té dimensioneve
té ndryshme té diskriminimit me bazé gjinore né median
shqiptare dhe té paragesé disa propozime pér zgjidhje.
Céshtja e portretizimit t& ndershém gjinor né media nga
njéra ané dhe specifikat e diskriminimit gjinor né tregun
e medias pér profesionistet gra dhe vajza nga ana tjetér,
jané té lidhura ngushté me njéra tjetrén. Njé mjedis pune
gé diskriminon né bazé gjinie profesionistét e vet, nuk
ka gjasa gé té prodhojé produkte mediatike té lira nga
paragjykimi dhe diskriminimi. Studime né rang global kané
provuar se kultura thelbésisht mashkullore e redaksive,
éshté pengesé pér njé portretizim té balancuar té grave
né lajme. Disa raporte akademike dhe té industrisé sé
medias, tregojné se standardet kulturore té& anuara nga
burrat dhe profesioni, mbizotérojné né redaksi dhe
pérgafohen si nga burrat ashtu dhe nga graté gazetare,
duke béré gé identiteti profesional t& mbivendoset mbi
identitetin gjinor. Kjo éshté arsyeja pse edhe né redaksi
me shumicé gra reportere, nuk kemi njé raportim mé té
miré gjinor.

Pér vite me radhé, c¢éshtja e seksizmit né media dhe
raportimit jo profesional té céshtjeve me bazé gjinore,
sidomos dhunés né familje dhe trafikimit té grave dhe
vajzave, ka gené njé shgetésim i studimeve, edhe pse
té pakta né kété fushé. Jané béré pérpjekje té shumta,
kryesisht népérmjet trajnimeve té gazetaréve, pér té
pérmirésuar raportimin né media té diskriminimit gjinor.
Megjithaté rezultatet kané gené té pakta dhe té ngadalta,
pasi niveli drejtues i medias- redaktoré, kryeredaktorg,
drejtor informacioni, jo vetém nuk ka gené i pérfshirg,
po as ka déshmuar vullnet se kérkon ta pérmirésojé
raportimin. Redaksité né Shqipéri nuk kané parime
editoriale té shkruara, pérvec RTSH-sé, dhe Kodi i Etikés
sé Gazetarit nuk zbatohet.

Nga ana tjetér, pérgéndrimi i pérpjekjeve formuese vetém
né nivelin e gazetaréve, ka |éné jashté segmente té téré
té programacionit mediatik, sidomos né televizione, si
programet talk show apo programe autor, té cilat kané
njé rol té réndésishém né pérforcimin e stereotipeve
té démshme gjinore. Shkolla shqiptare e gazetarisé,

PERMBLEDHJE

por as né Akademiné e Arteve apo shkollat e filmit, ku
formohen gjeneratat e reja té profesionistéve t& medias,
nuk ka njé kurrikul t& konsoliduar pér raportimin me
ndjeshméri gjinore. Né fushén e kuadrit ligjor, Autoriteti
i Medias Audiovizive né cilésiné e trupés rregullatore,
nuk e ka shumé té garté dhe as nuk ka kapacitetet pér
té monitoruar situatén né kété fushé, duke léné shteg
pér abuzime té vazhdueshme té portretizimit seksist té
vajzave dhe grave edhe né fushén e reklamave. Graté dhe
vajzat né media, megjithése pérbéjné mbi 60 pérgind té
forcés sé punés té gazetaréve, p.sh. nuk ia kané dalé té
imponohen si grup interesi brenda sektorit, pér shkak té
strukturave té dobéta sindikaliste né pérgjithési dhe asaj
gjinore né vecanti.

Kjo situaté déshmon mungesén e politikave té& miréfillta
pér té adresuar njé ¢éshtje kaq delikate dhe me réndési
né ligjérimin publik. Pérvoja e deritashme dhe modelet
nga vendet e zhvilluara sugjerojné pér njé gasje té
mirémenduar, té koordinuar dhe sidomos té géllimshme,
té té gjithé aktoréve té medias pér té ndryshuar narrativén
mbi graté dhe vajzat né media.

3 GJERA QE DUHEN BERE

Pérmirésim i mjedisit t& punés sé gazetareve, duke
monitoruar zbatimin e Kodit té Punés, ligjit pér mbrojtjen
nga diskriminimi dhe pajisja me politika té garta kundér
diskriminimit dhe ngacmimit seksual.

Fugizimi i grave dhe vajzave si drejtuese né media. Askush
nuk mundet té ndikojé politikat editoriale apo pérmbajtjen
e mediave pérvec drejtuesve. Sa mé shumé gra né drejtim
né media ag mé miré.Gjithashtu, nevojitet njé frymé e
re drejtimi dhe menaxhimi, ku barazia gjinore nuk éshté
shtojcé, por pjesé thelbésore e zhvillimit té organizatés.
Fugizim i organizatave té gazetareve dhe grave né media
pér té ndértuar plane strategjike me qgéllim pérmirésimin
e raportimit gjinor. Ndryshime né Kodin e Etikés ku té
pérfshihet seksizmi si shkelje etike dhe forcim i rregullave
pér operatorét audiovizivé pér dukuriné e diskriminimit
gjinor dhe seksizmit né media.

MEDIA NE SHQIPERI -

PERGJITHSHEM

Peizazhi mediatik shqgiptar éshté mijaft dinamik dhe i
pasur né numra, megjithése shifrat nuk transformohen
medoemos né pasuri dhe shuméllojshméri né pérmbajtje.
Megjithése shtypi i shkruar duket garté se é&shté né rénie,
duke pasqyruar edhe prirjet botérore, ka akoma né
garkullim 18 gazeta té pérditshme pér njé popullsi me mé
pak se tre milioné banoré. Situata financiare e mediave
audiovizive duket té jeté disi mé e miré se ajo e shtypit
té shkruar, por edhe raporti i numrit té radiove dhe
televizioneve pér banoré éshté i larté. Sipas Autoritetit
té Mediave Audiovizive, aktualisht ka 51 stacione radioje
lokale; katér stacione radio komunitetesh, gé i shérbejné
bashkésive mé té médha fetare né vend; dy stacione
radio private kombétare; si dhe radioja publike me katér
degé té saj né rrethe. Po késhtu, ka 45 stacione televizive
lokale, 87 televizione kabllore, pesé platforma kombétare
digjitale me programet e tyre respektive, si dhe platforma
digjitale e Radio Televizionit Publik me 12 kanalet e saj.

Ndérkohé ka patur edhe njé rritje t& dukshme t& mediave
online, vecanérisht gjaté kétyre viteve té fundit. Megé
mediat né internet nuk e kané té detyrueshme qgé té
regjistrohen, nuk ka informacion mbi numrin e sakté té
tyre, por Unioni i Gazetaréve Shqiptaré llogarit se ka rreth
800 media shqgiptare online. Shtimi i mediave né internet
éshté nxitur nga zhvillimet teknologjike, si dhe nga
pérmirésimi i aksesit né internet né vend. Sipas té dhénave
nga Statistika té Internetit népér Boté, niveli i depértimit
té internetit arriti né 73.5% pér gind né gershor té vitit
2019," ndérsa té dhénat nga Enti Rregullator Kombétar i
Komunikacioneve Elektronike tregojné se né tremujorin e
treté té vitit 2019, numri i pérdoruesve aktivé té aksesit
broadband né Internet nga rrjetet celulare né T4, ishte
rreth 1.7 milioné. Po késhtu, pérdorimi i mediave sociale
éshté rritur ndjeshém, ku Facebook éshté rrjeti social mé i
pérdorur me 1.4 milioné pérdorues?.

Kéto statistika, si dhe fakti qé nuk ka asnjé pengesé pér

1 https://www.internetworldstats.com/stats4.htm#europe

2 https://www.internetworldstats.com/europa2.htm#al

pérdorimin e mediave té cfarédo lloji né vend, flasin garté
pér njé shuméllojshméri alternativash pér publikun né
zgjedhjen e organeve té medias.

Lidhur me konsumin e medias tek shqgiptarét, njé anketé
e vitit 2019 realizuar nga INSTAT me 16 mijé persona?,
tregoi se televizioni éshté media dominuese: 91% e grave
dhe 88% e burrave shikojné televizor té paktén njé heré
né javé. “Lajmet, telenovelat dhe debatet politike jané njé
mjet i réndésishém pér kalimin e kohés nga shqiptarét.
Burime té tjera informacioni jané gazetat (17% e grave
dhe 25% e burrave lexojné gazeta té paktén njé heré né
javé) dhe radio (15% e grave dhe 30% e burrave dégjojné
radio té paktén njé heré né javé). Vetém 8% e femrave
dhe 10% e meshkujve nuk jané té ekspozuar ndaj asnje
prej tre mediave tradicionale.” Gjithashtu, anketa doli
né pérfundimin se pérdorimi i internetit éshté shumeé i
pérhapur dhe meshkujt e pérdorin mé shumé se femrat
(84% kundrejt 73%).

Njé tjetér raport* thoté se televizioni éshté edhe mediumi
mé i besuar, ndjekur nga radio, gazetat, mediat online,
mediat sociale, por audienca e televizionit karakterizohet
nga persona mé pak té arsimuar dhe mé té vjetér né
moshé.

Pérsa i takon pronésisé né mediat audiovizive, tregu
konsiderohet me pérgeendrim té larté né duar té 4
kompanive familjare, té cilat kané né pronési jo vetém
media té tjera si p.sh. gazeta, media online, shtépi
botuese, shtépi regjistrimi muzikor, prodhim reklamash,
por edhe biznese té réndésishme né fushén e ndértimit,
prodhimit té birrés, arsimit té larté, shéndetésisé, etj.
Kéto lidhje i béjné kompanité mediatike shumé té varura

3 https://www.monitor.al/anketimi-i-instat-nénté-nga-dh-
jeté-shqgiptaré-jané-té-ekspozuar-ndaj-mediave/

4 http://www.institutemedia.org/ép-content/up-
loads/2020/01/Imazhi-i-Medias-te-publiku-dhe-media-
trust-ne-Shqiperi.pdf



nga tenderat e geverisé, duke minuar pavarésiné e tyre.
Njé tjetér karakteristiké e tregut té mediave né Shqipéri,
éshté numri i madh i televizioneve informative té formatit
24/7. Mé shumé se 7 stacione televizive jané té kétij
formati, ndérsa televizionet gjeneraliste i kushtojné njé
hapésiré té madhe té programacionit té tyre, bisedave né
studio, té tipit talk show. Kontrolli politik mbi agjencité e
lajmeve, organet mediatike dhe shpérndarjen e rrjeteve,
konsiderohet gjithashtu i larté.

Qé prej rrézimit té diktaturés né vitin 1991, Shqgipéria éshté
kategorizuar vazhdimisht si njé vend pjesérisht i liré né
renditjen e pérvitshme gé béjné organizata té mbrojtjes sé
té drejtave dhe lirive té njeriut.> Sektori mediatik i vendit ka
njohur zhvillime té vrullshme me kah ngjités pérsa i takon
teknologjisé dhe mjeteve té punés. Shifra e punonjésve
té medias ka ardhur duke u shtuar vazhdimisht edhe me
hapjen e njé numri té madh mediash online, duke krijuar
idené e njé treqgu pluralist mediatik. Megjithaté problemet
e vazhdueshme né marrédhéniet e punés pér gazetarét,
si p.sh. mosformalizimi i marrédhénieve té punés ose/
dhe moszbatimi i kontratave, shpérblimi financiar dhe

5  https:/freedomhouse.org/sites/default/files/Feb2019_FH_FITE_2019_
Report_ForEeb-compressed.pdf

faktoré té tjeré gé lidhen me té, respektimi i kushteve té
punés, largime té padrejta nga puna, siguria né puné pér
shkak té kércénimeve pér shkak té detyrés, etj., e kané
gérryer kété mjedis duke sjellé largime té gazetaréve nga
profesioni. Pér heré té paré, né vitin 2019, kemi rénien
e numrit t& punonjésve té medias, nga 6200 né 5900
veté. Arsyeja kryesore lidhet me mbylljen e disa mediave,
por edhe me largimet e gazetaréve nga profesioni pér
shkak té pakénagésive me kushtet e punés. Raportohen
shkurtime té redaksive dhe paralajmérohen mbyllje té
mediave lokale, si rezultat i procesit te dixhitalizimit®.
Gjithashtu disa studime® gjaté viteve 2018-2019, kané
treguar se punésimi né sektorin e medias vazhdon té
mbetet problematik, pér shkak t& mungesés sé kontratave
formale té punés, vonesés sé rrogave dhe pagave té
uléta. Situata e pandemisé sé koronavirusit gé vazhdon
prej marsit 2020, ka sjellé véshtirési té shtuara pér mediat
né Shqipéri, té cilat kané shkurtuar mé tej numrin e
punonjésve duke pakésuar dhe numrin e programeve gé
transmetojné. Mediat nuk ishin pérfituese té paketés sé
ndihmés pér biznesin nga geveria pér periudhén e paré
té pandemisé.

6  http://www.osfa.al/sites/default/files/peizash_i_medias_online.pdf
7 reporter.al/kostot-e-dixhitalizimit-mbyllin-televizionet-lokale/

8  https://idracompany.com/files/ALB-Studimi%20mbi%20hendekun%20
e%20aft%C3%ABsive%20n%C3%AB%20media.pdf

PROBLEME SPECIFIKE
GAZETARET

Studimet kané nxjerré né pah se gjinia luan rol né shkeljen
e té drejtave té punés sé gazetaréve. Késhtu, né studimin
e fundit cilésor né njé analizé krahasimore né bazé té
gjinisé, 8shté vérejtur se ndaj grave dhe vajzave gazetare
shpesh kryhet njé numér mé i larté shkeljesh, krahasuar
me kolegét e tyre burra.

Grafiku 1:

GJINORE PER

3.1 NGACMIMI SEKSUAL NE VENDIN E
PUNES

Graté jané shpesh viktima té ngacmimit seksual né ambientin
e punés, cka ndodh edhe sepse kryesisht punédhénésit jané
burra, té cilét shfrytézojné pushtetin e tyre. Kur u pyetén pér

Opinionet e gazetareve kundrejt gazetaréve lidhur me disa nga kéto ¢éshtje.

Jam ekonomikisht mé i varfér se té
tjerét né komunitetin tim

Punoj mé shumé se 40 oré né javé

Nése hedh né gjyq pronarin mund té
pérkegésohem ekonomikisht

Nése ankohem publikisht ndaj pronarit,
familjarét e mi do té mé kritikojné

Punédhénési mé flet me gjuhé fyese

Nése flas kundér pronarit, asnjé koleg
nuk do té mé mbéshtesé

Nése do té pushohem padrejtésisht nga
puna, askush nuk do té mé mbrojé

Burimi: Raport studimor - Té drejtat e gazetaréve né vendin e punés, Komiteti Shgiptar i Helsinkit, 2020

Né moriné e problemeve né mjedisin e punés pér
gazetarét, vérehen disa specifika pér gazetaret gé kané
té b&jné me:

- Ngacmimi seksual né vendin e punés

- Gjuhé degraduese/fyese ndaj gazetareve

- Paga mé té uléta

- Pérjashtim nga pozicionet drejtuese

kété temé, 25 % e gazetareve té anketuara, u shprehén se
ndihen nén trysni prej eproréve burra. Ndérkohé 31% e tyre
u shprehén se njohin raste ku koleget e tyre jané ngacmuar
seksualisht né ambientet e punés.

Edhe pse nuk e pranojné me zé té larté, mungesa e
politikave té garta kundér diskriminimit gjinor dhe



ngacmimit seksual né kompanité mediatike, flet pér njé
mosdéshiré dhe vullnet nga ana e tyre pér ta trajtuar
seriozisht problemin. Ligji pér mbrojtjen nga diskriminimi,
detyron cdo sipérmarrje té keté politika kundér
diskriminimit dhe hallka té raportimit té incidenteve,
por kompanité shqipare té mediave shquhen pér njé
organizim vertikal t& monopolizuar té punés, qé zbret
nga pronari tek punonjési, duke u Iéné pak rol drejtorive
té burimeve njerézore, té cilat jané ende né konsolidim e
Sipér.

Edhe fakti gé lévizja Me too pati njé jehoné té vakét né
Shqipéri, tregon se ngacmimi seksual né Shqgipéri mbetet
njé temé tabu né pérgjithési dhe sektori i medias nuk
pérbén pérjashtim. Vetém tre programe televizive u
organizuan asokohe pér té folur pér kété céshtje dhe sérish
shembujt u dhané dhe u kérkuan né sektorin e kinemasé,
pér analogji me Hollivudin, pa guxuar té hapet diskutimi
pér sektorin e medias. Edhe veté Unioni i Gazetaréve, si
organizata mé e madhe pér mbrojtjen e té drejtave té
gazetaréve né vend, nuk e pranon se ngacmimi seksual
éshté njé problem né vendin e punés, duke pohuar se
kéto jané raste sporadike dhe minimale.

3.2 GJUHE FYESE/DEGRADUESE

Gjuha fyese dhe degraduese né mjedisin e punés, éshté
raportuar gjithashtu si njé problem mé i madh pér
gazetaret sesa pér kolegét e tyre burra dhe djem. 44%
e gazetareve té anketuara u shprehén se punédhénési iu
flet né gjuhé fyese. Ndérkohé, vetém 16.7% e gazetaréve
té anketuar raportuan té njéjtén gjé. Gjithashtu, duhet
theksuar se graté pérjetojné mé keq shkeljet gé iu béhen
gazetaréve, pavarésisht gjinisé. Pér shembull oraret e
zgjatura, apo puna né orét e vona, shpesh kané njé peshé
mé té madhe pér graté, né ato raste kur atyre iu duhet
té pérmbushin pritshmérité familjare té njé shoqgérie
me mentalitet patriarkal, gé e inkurajon rolin e gruas si
pérgjegjése pér punét e shtépisé.

Gjuha fyese/degraduese éshté vérejtur ndaj gazetareve
edhe né komunikimin publik. Kreu i geverisé Edi Rama
éshté kritikuar pér intimidimin e gazetaréve né debate
dhe né raste té vecanta, kjo ka rénduar mbi gazetaret,
duke véné theksin né role té tjera té tyre, si p.sh. néna.
Né njé emision té disa viteve mé paré, ai iu drejtua znj
llva Tare me pretendimin se nuk ishte pérgatitur sic
duhej, pasi ishte béré prej pak kohésh néné dhe si e tillé
kishte gené e zéné.° Ose krahasimet e pavend lidhur me
personazhe té botés sé krimit né filma (znj Eni Vasili) apo
etiketimi si “té paditura” rreth ¢éshtjeve qé trajtoheshin
(znj Klodiana Lala™). Né njé rast tjetér, kryetari i
Akademisé sé Shkencave Skénder Gjinushi, ftoi gazetaren
té “getésohej” pas pyetjes gé ajo i béri pér rizgjedhjen

9  httpsi/politiko.al/ske-faj-qé-sje-pérgatitur-ilva-tare-flet-pér-
ndodhiné-me-edi-ramén

10 https://opinion.al/tjetér-pérplasje-rama-lala-ku-fiket-kjo gazetarja-nuk-
mund-té-génjesh/

e tij né krye té detyrés''. E gjithé kjo klimé degraduese
ndaj grave né pérgjithési, ngre krye edhe né debatet mes
figurave publike, si p.sh. mes aktorit Julian Deda dhe
gazetares Mira Kazhani'?, apo né debatin midis analistit
Frrok Cupit dhe gazetares Sonila Meco'.

Népérmjet kétij trajtimi té gazetareve né debatet publike,
u jepet njé sinjal aspak i dobishém trollsave té internetit,
té cilét komentojné pa etiké dhe me sulme té gjuhés sé
urrejtjes ndaj ¢do gazetareje gé pérfshihet né debat. Né
ndonjé rast, kjo gjuhé urrejtjeje manifestohet edhe me
sulme né publik, sic ishte rasti i gazetares Klodiana Lala,
e cila u sulmua verbalisht nga pérkrahésit e ish ministrit
té brendshém Saimir Tahiri, jashté mjediseve té Kuvendit
té Shqipérisé, gjaté kohés qé po e intervistonte kété té
fundit pér procesin e hapur nga Prokuroria pér pérfshirje
né trafikun e drogés.

3.3 PAGA ME TE ULETA

Céshtja e pagesave té uléta éshté njé problematiké gé
shogéron sektorin e medias prej vitesh, pavarésisht
gjinisé. Gazetarét ankohen se nuk paguhen né nivelin
e punés sé tyre, madje né rrethe, kjo pagesé bie edhe
nén minimumin jetik ndonjéheré. Né kété kuadér,
céshtja e pagave té pabarabarta pér shkak té gjinisé,
shogérohet me njé polemiké té vazhdueshme, pasi palét
nuk bien dakord se dukuria ekziston. Sipas studimit té
fundit mbi “Té drejtat e gazetaréve né vendin e punés,
KSHH, 2020", vetém 3.33% e té anketuarve mendojné
se burrat paguhen mé shumé se graté, kundrejt 30% qgé
thoné se paguhen njélloj. Megjithése 81% e gazetareve
shprehen se punojné mé shumé se 40 oré né javé, ato
raportojné té jené mé keq ekonomikisht se sa gazetarét
burra. Kjo situaté ekonomike, i pengon gazetaret gé t'i
rifitojné té drejtat e tyre gjygésisht, sidomos né kushtet e
njé informaliteti té larté té punés pér shkak t& mungesés
sé kontratave. Késhtu, 68% e gazetareve té anketuara
shprehen se nése do té padisin punédhénésin, situata e
tyre ekonomike mund té pérkegésohet edhe mé tepér.
Menaxherét e mediave nuk e pranojné gé njé gjé e tille
ndodh né institucionet e tyre.

Céshtja e pagave mé té uléta pér graté, reflektohet
edhe né pagesén e lejes sé lindjes, e cila né shumé raste
nuk iu garantohet e ploté gazetareve. Edhe né rastet
kur punédhénési ua njeh lejen e lindjes, duke gené se
rroga e tyre nuk deklarohet e ploté, shpérblimi qé ato
marrin éshté shumé mé i vogél sec duhet té ishte, nése
punédhénési nuk do shkelte ligjin.

11 https://shqgiptarja.com/lajm/i-sapozgjedhur-kryetar-gji-
nushi-i-kthehet-gazetares-je-shumé-e-eksituar-shko-mjeko-
hu

12 https://sot.com.al/aktualitet/gazetaruce-e-deshtuar-gjej-
njé-burré-plas-sherri-mes-jul-dedes-dhe-mira-kazhanit-me-
sa

13 https://exit.al/késhilli-shqgiptar-i-medias-dénon-sulmet-e-fr-
rok-cupit-ndaj-sonila-mecos/



3.4 PERJASHTIMI NGA POZICIONET
DREJTUESE

Né vitin 2017, Shqipéria u rendit poshté mesatares sé
vendeve té BE-sé né Indeksin e Barazisé Gjinore né fushén
e pushtetit social té grave, gé mat pérfagésimin né
organet e bordeve organizative té kérkimeve shkencore,

medias dhe sporteve kryesore. Si shembull u soll fakti se
pérfagésimi i grave né Késhillin Drejtues té RTSH-sé, ishte
vetém 9.1 % krahasuar me 36% qé éshté né vendet e BE-
sé. Situata vazhdon té mbetet e tillé edhe né vitin 2020,
madje éshté pérkegésuar, pasi né rinovimin e Késhillit
Drejtues, Parlamenti votoi né shumicé absolute burra
duke e cuar né zero kuotén e grave né kété Késhill. Kjo

Grafiku 2:
Graté né pozicione drejtuese RTSH %

Grafiku 3:

gjé ndodhi edhe pas thirrjeve té vazhdueshme té béra nga
organizatat e grave, si Gruaja Shqgiptare né Audiovizual,
AWA pér respektim té ligjit t& barazisé gjinore dhe
ndryshim té dispozitave né Ligjin pér Mediat Audiovizive.

Kupola drejtuese e RTSH-sé gjithashtu éshté e pérbéré né
shumicé absolute nga burra - drejtori i pérgjithshém, zv/
drejtori, drejtori i njésisé sé lajmeve, drejtori i njésisé sé
programeve dhe drejtori i njésisé teknike. Shifra té tjera
té pozicioneve né departamente, tregojné po ashtu pér
mbizotérim té burrave.

Né sektorin privat t& medias, e cila mban dhe peshén
e luanit né piképamje té peshés sé tregut mediatik,
gazetaret vérejné diskriminim né caktimin e pozicioneve
té punés, ndérsa pér burrat/djemté, kjo gjé justifikohet.

«Ka diskriminim gjinor, e shoh te pjesa e drejtuesve,
kryeredaktoréve dhe drejtues mediash. Nuk e di pse

PROBLEME SPECIFIKE GJINORE PER GAZETARET

mendojné qé vetém burrat e béjné kété pozicion, ka dhe
burra té afté, nuk them, por edhe zonja. »
(Gazetare, media vizive)

«Uné di njé rast qé njé gazeté kérkonte njé reporter vetém
djalé, sepse vajza do martohet dhe do keté detyrime.
Né televizion i preferojné mé shumé djemté, po vajzat
punojné mé shumé, por paguhen mé pak. Reporteret e
reja cohen mé sé shumti né vende té véshtira se jané mé
té shkathéta, kemi vajza shumé té mira dhe kemi djem
gé jané me té mefshté dhe megjithaté mbéshtetja ndaj
djemve, éshté mé e madhe.»

(Gazetar, media vizive)

Kryeredaktorét jané né njé masé absolute burra, me
pérjashtim té Euronews Albania, ashtu si edhe autorét
e programeve mé té ndjekur talk show, ku kemi sérish
vetém dy gra (znj Eni Vasili dhe program i saj Open dhe
znj Sonila Meco me programin e saj Tempora).

NARRATIVA GJINORE NE MEDIA- CESHTIJE
TE PORTRETIZIMIT GJINOR

Sipas Indeksit t& Normave Sociale Gjinore t& UNDP-sé
2020, 91% e burrave dhe 86% e grave né 75 vende té
botés qé pérfagésojné 85% té popullsisé, ka té paktén
njé paragjykim ndaj grave.

Mediat kané njé rol gendror pér pérfagésimin e grave
né shoqéri, népérmjet ményrave té raportimit dhe
pasqyrimit té rolit dhe jetés sé tyre. Graté gjithashtu
pérbéjné té paktén gjysmén e audiencés potenciale té
¢do media té zakonshme. Njé media e pavarur, e liré dhe
efektive, ofron njé platformé unike pér té angazhuar
gytetarét me idené e arritjes dhe ruajtjes sé njé balance
té barabarté gjinore brenda shogérisé. Faktet e medias
shgiptare provojné se mediat mund té jené si faktor
negativ, ashtu edhe pozitiv: ato mund té jené ose
pércues té diskriminimit gjinor, duke paraqitur imazhe
stereotipike dhe sensacionale té grave, ose mund té
ofrojné njé mbulim té balancuar gé fugizon graté, duke
ekspozuar rastet e pabarazisé gjinore.

Natyrisht, gazetarét nuk mund té& mbahen pérgjegjésit e
vetém pér gjallimin e pabarazisé gjinore. Gazetarét jané
vetém njé pjesé e industrisé mediatike, gé na pércjell
imazhe té deformuara ose klishe té gruas dhe burrit,
pérfshiré reklamat, filmat artistiké, showbiz-i, programet
zbavitése, etj. Por, si informues dhe mbikéqgyrés té jetés
soné publike, gazetarét kané njé rol té réndésishém né
ndryshimin e gjendjes dhe pérmirésimin e raportimit me
perspektivé gjinore. Ndaj nése gazetarét/gazetaret do té
kuptojné dhe do té binden pér réndésiné e pasqyrimit té
drejté gjinor né raportimet e tyre, do té kemi pasqyrime
mediatike mé té mira gé sfidojné stereotipet. Do t'i
mbrojné mé miré argumentet e tyre pér shkrimet gé
duhet té& béhen, pér rrjedhojé do té kemi mé pak tituj
sensacionalé té vendosur nga redaktorét, mé pak kryetituj
té vendosur nga kryeredaktorét e késhtu me rradhé.

Gazetarét jané njé hallké kyce né zinxhirin e madh té
medias dhe mund té jené njé faktor ndryshimi né mediat
ku ata punojné, pasi nése pérqgafojné kété stil raportimi,
ata mund té ndikojné edhe né sektorét e tjeré, si né
reklama dhe emisione zbavitése.

Né pérgjithési, nuk mund té thuhet se mediat shqgiptare
kané pérmbushur rolin e tyre né ngritjen e vetédijes dhe
raportimit té ¢éshtjeve gjinore né ményré té kénagshme.
Megjithése nga viti né vit ka patur progres né pérmirésimin
e raportimit pér ¢céshtje té barazisé gjinore, sérish ai mbetet
i pamjaftueshém pér té ofruar njé model té géndrueshém
pér t'u ndjekur.

Né kété kontekst, disa analiza té diskursit té prodhuar
nga mediat mbi portretizimin e grave né shoqéri dhe
krahasimi me até té meshkujve, kané zbuluar se tre jané
problemet themelore:

4.1 PERFAQESIMI | ULET | GRAVE
DHE VAJZAVE NE LAJME DHE PANELE
TELEVIZIVE

Studimi i fundit tregoi se né emisionet televizive, rreth
73% e té ftuarve jané burra, ndérsa vetém 27% e tyre
jané gra. Studimi i realizuar nga organizata Pro-LGBT
né bashképunim me ambasadén gjermane né Shqipéri,
monitoroi 109 emisione televizive dhe 293 artikuj té
medias sé shkruar né periudhén mars-gusht 2020. Mé
herét, studime té tjera kané konfirmuar té njéjtén prirje.
Eshté shtuar larmia e profesioneve, ndérkohé gé figura
fikse e gazetares ka shérbyer pér té mbyllur hendekun e
madh me gjininé tjetér. Né pérgjithési, figura e gruas né
programet talk show té aktualitetit, &shté né dimensionin
profesional, jo e lidhur me persona té tjeré ose role gjinore
tradicionale. Rrallé ftohen né statusin e nénés, motrés,
bashkéshortes sé dikujt. Kétu b&jné pérjashtim emisionet
sportive, ku gruaja shihet mé sé shumti né rolin e treté, si
objekt seksual.

Ka mungesé té theksuar té grave né debatet politike
televizive, me pérjashtime té rralla, gé pérforcojné
stereotipin e pérhapur se “politika &shté puné pér burra”.
Pérfshirja e gazetareve né programet talk show éshté njé
prirje, e cila zbut ndjeshém mos-ekuilibrin e té ftuarve
nga piképamija gjinore edhe né tema si ekonomia, siguria,
drejtésia. Megjithaté éshté e réndésishme gé té kuptohet
gé edhe tema “té rénda” si ekonomia, kané personalitete



gra dhe vajza, té cilat jané ekonomiste, financiere apo
analiste ekonomike gé duhet té béhen té dukshme, pasi
deri tani edhe pér ekonominé flasin né shumicé burrat.

Seksualizimi i figurés sé gruas pérmes moderatoreve
té emisioneve sportive, éshté shumé i pranishém né
televizionet shgiptare. Mungon njé debat i miréfillté
profesional lidhur me kété temé.

Eshté véné re gé kur autoret e programeve jané gra dhe
vajza, ka njé vémendje té shtuar ndaj problematikés sé
barazisé gjinore. Aurora Sulce, producente né A2 CNN
p.sh., e ka deklaruar géllimin e saj pér tu dhéné hapésiré
grave sipérmarrése né programin e saj.

4.2 GRATE SI VIKTIMA DHE JO SI FIGURA
TE FORTA

Pérgéndrimi i lajmeve tek kronika e zezé dhe politika, ka
sjiellé nga ana tjetér edhe mbizotérimin e figurave gra
dhe vajza né pozicionin e viktimés. Kjo éshté njé prirje
globale pasi né shekullin e fundit graté edhe pse jané
pérfagésuar né median e lajmeve né raportin 1 me 5,
ato gjenden mé sé shumti né histori krimi/dhune dhe
personazhe VIP. Graté jané shumé mé pak té pranishme
né lajmet politike. Ka pak profile/portrete grash né pozita
té forta si drejtuese p.sh., police, ushtarake, ekonomiste,
sipérmarrése, gjé gé pérforcon idené e statusit inferior
té gruas né shoqéri. Televizionet i méshojné mé shumé
grave si néna, amvisa, apo bashkéshorte, té dhéna pas
modeés, bukurisé dhe pamjes sé jashtme. Kjo éshté njé
narrativé e shtrembéruar e realitetit pasi merret vetém me
sipérfagen dhe até gé shkon keq, duke mos i lejuar graté
dhe vajzat né anén tjetér gé té shohin modele pozitive té
cilave duan tu ngjajné. Njé aksiomé e njohur thoté se ti
nuk mund té béhesh dicka gé nuk e sheh.

Modelet e deformuara té gruas dhe vajzés né ekrane
sidomos, po edhe né portale, té cilat jané kthyer né revista
gati pornografike, po e démtojné vetéimazhin e vajzave té
reja dhe po i japin frymémarrje dhunés me bazé gjinore.
Eshté shumé e lehté té kalohet né dhuné fizike pasi ti
ke objektifikuar gruan dhe vajzén né ekrane dhe kulturé.
Ndaj nése duam t'i vémé fre kétij fenomeni, duhet gé
té rregullojmé edhe paraqgitjen e grave dhe vajzave né
media, né respekt té dinjitetit dhe profesionalizimit. Edhe
né paragitjen e rasteve té dhunés, ka disa parametra gé
duhen zbatuar profesionalisht, té cilat gjenden né njé
botim té UNESCO-s, pérkthyer edhe né shqip, “Treguesit
me ndjeshméri gjinore né media”.

Analiza e kronikave pér dhunén ndaj gruas né mediat
shgiptare, tregon se ajo nuk pérmbush standardet
e kérkuara pér kété lloj teme lajmi, sepse mungon
informacioni kontekstual dhe statistikat pér ta paragitur
dhunén gjinore si njé problem shogéror mé shumé sesa
njé problem individual ose tragjedi personale; mungojné
pérfshirja e informacioneve lokale gé ofrojné mbéshtetje
dhe shérbime pér personat e prekur nga dhuna gjinore;

historité pér dhuné mé bazé gjinore zéné vendin e paré
vetém kur ato pérfundojné me humbjen e jetés, cka tregon
prirjen pér t'i konsideruar histori té tilla si kroniké e zezé
apo reality show, mé shumé sesa si kroniké problemore/
sociale.

Né median televizive shqiptare, mbizotéron mbulimi
sensacionalist i dhunés ndaj gruas, pa kontekst dhe
thellim né shkaget dhe politikat. Dhuna me baza gjinore,
vazhdon té trajtohet si céshtje e kronikés sé zezé, jo si
problem social.

Pabarazia gjinore nuk zé vend né temat lajmore. Mungon
perspektiva gjinore né trajtimin e lajmeve nga té gjitha
fushat.

Organizatat e shogérisé civile, jané té shgetésuara pér
narrativén qgé rrethon graté, viktima té dhunés né Shqipéri.
Mé shumé se njé heré, ato u kané béré thirrje gazetaréve té
respektojné normat profesionale té raportimit, duke mos
ekspozuar personin, por dukuriné. “Shprehim shgetésim
dhe indinjaté pér rastet abuzive té njépasnjéshme té
pérséritura, té publikuara né median online té cilat nxisin
gjuhén e urrejties dhe dhunén bazuar né gjini, shkelin
Kodin e Etikés dhe té drejtén e privatésisé, duke publikuar
dhe identifikuar lehtésisht viktimén, pa marré parasysh
ndikimin e pérmasave té ngjarjes né mirégenien e saj,”
thuhej né njé deklaraté pér shtyp nga organizata “Gruaja
tek Gruaja”, pas ngjarjes makabre té pérdhunimit té njé
té miture nga roja i shkollés né maj té kétij viti .

Disa pérpjekje pér té futur konceptet e gazetarisé
konstruktive apo té gazetarisé me bazé zgjidhjen, jané
ende embrionale dhe shumé té véshtira pér té arritur
mjediset reale té gazetarisé, ku veprojné ende praktikat e
vjetra sensacionaliste dhe me shkelje etike.

4.3 GJUHA E URREJTJES/MIZOGJENIA

| njéjti monitorim 5-mujor i mediave televizive dhe
atyre online né Shaqipéri, zbuloi se gjuha e urrejtjes
dhe e diskriminimit vazhdon té jeté e gjithépérhapur
dhe shénjestron mé sé shumti graté dhe komunitetet e
margjinalizuara. “Graté pérbéjné grupin mé té madh té
prekur nga gjuha e urrejtjes/seksizmit/diskriminimit, ku
né 68.9% té artikujve gazetareské apo emisioneve, jané
identifikuar raste té pérdorimit té& gjuhés sé urrejtjes ndaj
grave”, thuhet né raport.

Gjuha e urrejtjes pérkufizohet si gjuhé e cila mbulon té
gjitha format e shprehjes té cilat shpérndajné, nxisin,
promovojné, apo justifikojné urrejtjen racore, ksenofobiné,
anti-semitizmin, apo format e tjera té urrejtjes bazuar né
intolerancé.

Monitorimi tregon se kategorité mé té targetuara né
Shqipéri jané graté, té ndjekura nga komuniteti Rom dhe
Egjiptian, komuniteti LGBT, komunitetet fetare si edhe
personat me aftési té kufizuar.



Njé debat i ditéve té fundit midis analistit Frrok Cupi
dhe ish deputetes Grida Duma, ka ndezur edhe njé heré
diskutimet lidhur me rolin e medias né nxitjen e gjuhés
mizogjene apo parandalimin e saj népérmjet rregullave mé
té forta, ndérhyrjeve té moderatoréve, deri dhe bojkotin e
personave gé pérdorin gjuhé mizogjene né ekrane.

Gjuha e urrejtjes ndaj grave éshté mé shumé e pranishme

né seksionin e komenteve né mediat online, pér shkak
té mungesés sé filtrave redaksionalé dhe mungesés sé
stafit t& nevojshém pér kéto seksione. Né shénjestér jané
kryesisht politikanet dhe vajzat apo graté e showbizit. Njé
nismé e ish deputetes Majlida Bregu pér njé projektligj
gé dénonte gjuhén e urrejtjes online ndaj grave, mbeti e
papérfunduar.

Ndér vite, jané béré pérpjekje pér té adresuar ¢éshtjen
e diskriminimit gjinor né media népérmjet nismave
té ndryshme. Qéllimi i tyre ka gené formésimi i njé
vetédijeje gjinore brenda medias pér té sheshuar
diskriminimin dhe pérmirésuar portretzimin e grave né
mediat shqiptare. Duke paré trajektoren e tyre, mund
té nxjerrim disa pérfundime mbi até se ¢faré mund té
béhet mé miré né té ardhmen pér té paré mé shumé
rezultate.

5.1 UN WOMEN MEDIA FORUM

Né vitin 2012, UN Women né Shqipéri themeloi Forumin
e Mediave té Grave, né kuadér té fushatés sé 16 ditéve
kundér dhunés me bazé gjinore. Ideja ishte gé mediat
e drejtuara nga graté, kryesisht revista, programe dhe
portale, t& angazhoheshin me mesazhe kundér dhunés
ndaj grave. Gjaté atij viti, kéto programe vendosén logon
e fushatés né kopertinat e tyre si dhe publikuan mesazhe
kundér dhunés né familje. Me kalimin e kohés, Forumi
u riorganizua pér t& mbéshtetur gazetarét e kronikés
né pérmirésimin e raportimit té trafikimit t& grave dhe
vajzave. Né vitin 2019, Forumi iu kushtua forcimit té
kapaciteteve té gazetaréve gé shkruajné pér dhunén
ndaj grave dhe né vecanti dhunés seksuale me njé seri
seminaresh, ku morén pjesé si té ftuar lektoré té sé drejtés,
pérfagésues té institucioneve gé jané pjesé e mekanizmit
té referimit t& dhunés né familje, organizatave gé ofrojné
shérbime pér té mbijetuarat e dhunés né familje, gazetaré
ndérkombétarg, etj.

Gjithashtu UN Women ndihmoi Unionin e Gazetaréve té
forconte kapacitetet e veta pér raportimin me perspektivé
gjinore, duke ofruar ekspertizé nga UNESCO dhe duke
propozuar krijimin e njé grupi té barazisé gjinore brenda

NISMA EKZISTUESE

Unionit, i cili nuk u zhvillua mé tej pas pérfundimit té
projektit mé 2012.

5.2 FORUMI | GAZETAREVE FEMRA
PROFESIONISTE TE SHQIPERISE

| themeluar né vitin 2015 nga gazetarja Eni Vasili, si
njé pérgjigje ndaj mjedisit seksist t& medias shqiptare,
Forumi ka patur disa aktivitete té cilat lidhen kryesisht me
monitorimin dhe raportimin e dhunés ndaj fémijéve dhe
grave. Forumi ka publikuar njé deklaraté pér marrjen e
masave né shtépiné e fémijés né Shkodér dhe mé pas i
ka béré jehoné librit t& Eni Vasilit, “Uné kam vraré” me
mbéshtetijen e AMSHC. Aktiviteti i fundit publikuar né
Facebook daton vitin 2017 dhe ka té bé&jé me monitorimin
e medias vizive lidhur me raportimin e tematikave gjinore.

5.3 AWA- SHOQATA E GRUAS SHQIPTARE
NE AUDIOVIZUAL

Eshté njé organizaté e themeluar né vitin 2018 nga figura
té njohura té botés sé audiovizualit pérfshiré televizionin,
kinemané dhe multimedian. Misioni i organizatés éshté
ngushtimi i pabarazisé gjinore né media népérmjet
forcimit dhe/ose ndryshimit té kuadrit ligjor dhe rritja
e kapaciteteve té grave krijuese né audiovizual pér mé
shumé pjesémarrje cilésore. Gjithashtu edukimi mediatik
i audiencave, sidomos pér sa i takon seksizmit né media,
&shté njé tjetér objektiv i organizatés gé éshté kurorézuar
me ciklin e paré té forumeve té hapura me studentét e
universiteteve né periudhén maj-néntor 2020. Organizata
ka njé plan strategjik 3 vjecar té hartuar me mbéshtetjen
e ekspertéve vendas dhe po shtyn pérpara njé propozim
ligjor pér pérfshirjen e luftés ndaj seksizmit né media né
ligjin pérkatés, qé do t'i paragitet Kuvendit né dhjetor 2020.



6

Lufta pér barazi gjinore né sektorin e medias, po njeh
rritje kudo né boté. Sidomos pas lévizjes Me too né
Hollivud, vihen re pérpjekje nga industria pér té rregulluar
balancén né sektorin mediatik dhe ka njé ndérgjegjésim
mé té& madh té trupave rregullatore pér kété c¢éshtje.
Vende si Franca apo Belgjika, e kané ndaluar seksizmin
né reklamat outdoor, ndérsa operatoré té fugishém si
BBC, kané ndérmarré projekte ambicioze si 50:50 pér
té ngushtuar hendekun gjinor né ekran dhe jashté tij.
Né Itali, vepron rrjeti i gazetareve GIULIA dhe brenda
Urdhrit té Gazetaréve Italiané, funksionon Komisioni
pér Mundési té Barabarta. N& Zvicér, Austri, Gjermani,
Spanjé, televizionet publike kané krijuar Departamente
pér Mundési té Barabarta gé “vigjélojné” mbi politikat
e rekrutimit mbi baza té barazisé gjinore dhe zbatimit té
kushteve té punés sé punonjésve, burra dhe gra. Edhe
né Azi, vende si Japonia apo India, po krijojné modele té
fugizimit té grave né media népérmjet mediave migésore
me to, ose mediave vetém pér graté.

Né fakt, té gjitha pérpjekjet déshmojné se lufta
pér barazi gjinore né media, ka sukses vetém kur
ajo éshté e géllimshme. Pra, kur veté mjedisi mediatik
merr pérgjegjésiné pér té rreqgulluar kété balancé dhe jep
shembullin e vet me politika té dedikuara pér té ngushtuar
diferencat gjinore. Kjo éshté njé aksiomé gé vértetohet
lehtésisht edhe né mijedisin shqgiptar, pasi népérmjet
situatés sé paraqgitur mé lart, u pa sesi pérpjekjet nga
jashté pér té rregulluar pabaraziné gjinore né formé
trajnimesh sporadike dhe nga faktoré jashtémediatiké,
nuk kané gené té suksesshme né masén gé té shihet njé
ndryshim konkret dhe i prekshém né kété drejtim. Madje
vitet e fundit, mund té themi se eshté shtuar seksizmi
né media dhe figura e gazetareve éshté démtuar mé tej
nga ligjérimi joetik i geveritaréve, zyrtaréve apo njeréz té
tjeré me pushtet. Kjo tregon se rruga gé duhet ndjekur
pér té arritur njé ndryshim té géndrueshém, kalon sé pari
népérmjet veté mediave si sipérmarrje té pérgjegjshme,
respektimit té té drejtave té parashikuara nga Kodi i Punés,
gé do té garantonte njé mjedis té liré nga diskriminimi
dhe paragjykimi pér graté dhe vajzat dhe pérparim né
karrieré sipas merités. Si?

1 PERMIRESIMI | MJEDISIT TE PUNES

Né vend gé té ndryshojmé graté dhe vajzat duke i

detyruar t'i pérshtaten njé mjedisi qé shkel té drejtat e
tyre themelore, le t& pérpigemi t& ndryshojme mjedisin
e punés, duke zbatuar legjislacionin né fugi dhe duke
shtuar incentivat pér kompanité gé kané politika té garta
té barazisé gjinore. Inspektorati i Punés duhet té kryejé
kontrolle mé té detajuara té kushteve té punés, pérfshiré
dhe diskriminimin gjinor, duke |&né detyra té qarta pér
zbatim. Duhen pérfshiré redaktorét, kryredaktorét dhe
autorét e programeve né media, né trajnime pér baraziné
gjinore. Mediat duhen nxitur/ndihmuar, té krijojné njé plan
té barazisé gjinore gé synon té ngushtojé hendkun midis
gazetaréve dhe gazetareve apo autoréve té programeve.
AMA duhet té vendosé kushte mé té rrepta pér licencat
e operatoréve audiovizivé duke kaluar né njé trajnim té
detyrueshém rreth seksizmit né media.

2 FUQIZIMI' | GAZETAREVE SI DREJTUESE

Né vend qé té krijojmé njé rrjet tjetér t& gazetareve, le t'i
ndhmojmé gazetaret té béhen drejtuese né media. Por
mé shumé sesa trajnime, gazetaret duhen motivuar gé té
béhen drejtuese/menaxhere té medias. Ato duhet té kené
njé plan té detajuar zhvillimi profesional brenda mediave,
e cila i ndihmon té ngjisin shkallét e karrierés. Kjo shkon
krah pér krah me pérmirésimin e mjedisit mediatik. Té
gjithé e dimé gé vendimet pér pérmbajtjet mediatike,
merren nga redaktorét dhe kryeredaktorét, té cilét
jané né shumicé burra. Askush nuk mundet ta ndikojé/
ndryshojé narrativén gjinore nése nuk je redaktor apo
kryeredaktor. Kjo éshté e lidhur me mjedisin e punés, pasi
deri tani graté dhe vajzat kané refuzuar té marrin kéto
pozicione pasi nuk jané dakord me modelin ekzistues. Qé
éshté, “njé kryeredaktor gé punon 24 oré, nuk ka njé jeté
té vetén, gé rri né tavolina me pronaré, ha dreka e darka
orar pa orar”. Né kushtet kur po kérkohet gjithnjé e mé
shumé njé balancé midis punés dhe familjes, graté dhe
vajzat gjenden té pafavorizuara edhe nga ky model gé
gjallon né media. Na nevojiten mé shumé gra dhe vajza né
kéto pozicione, por sipas modelit profesional e njerézor,
si ai qé ngriti p.sh. Sheryl Sandberg né Facebook. Njé
punonjés i kénaqur, éshté njé punonjés gé ka rendiment
mé té larté. Céshtja e grave né pozita drejtuese nuk éshté
vetém céshtje numrash, por njé filozofie drejtimi, e cila
merr parasysh integritetin e punonjésit dhe jo té skllavit.
Edhe njé drejtues burré gé éshté i ndérgjegjshém pér
ndikimin e politikave té drejta gjinore né vendin e punés,



do té ishte njé model i miré pér t'u ndjekur. Sic u tha mé
lart, ndryshimi mund té vijé vetém nga persona gé kané
njé géllim dhe qgéllimi éshté té béjmé njé mjedis pune mé
té barabarté. Graté autore té programeve té tyre mund
té japin shembullin té parat pér linja editoriale té qarta té
programeve gé mbulojné, né momentin gé dikush nga té
ftuarit bén koment seksist. Pérvecse i térhiget vémendia,
personi bojkotohet deri né kérkimin e njé ndjese publike.
Nése kjo béhet ruting, edhe autorét e programeve apo
moderatorét do ta ndjekin.

3 VETERREGULLIMI | MEDIAS

Mungesa e Urdhrit té Gazetaréve, bén gé komuniteti
t& mos jeté shumé i organizuar né piképamje té
profesionalizimit. Njé gazetari pa rregulla, éshté njé
gazetari coroditése. Kodi i Etikés éshté i pamjaftueshém
pér t& mbikéqgyrur situatén e barazisé gjinore né media,
sepse mungojné dispozitat e garta pér seksizmin dhe
diskriminimin gjinor. Gazetaret brenda Unionit mund té
organizohen pér té shtuar njé klauzolé pér raportimin e
céshtjeve gjinore né media, duke gené se vetérregullimi
konsiderohet si rruga mé e miré pér shmangien e
shkeljeve etike. Duke plotésuar kété mangési, ne u hegim
justifikimin gazetaréve se ata nuk kané shkelur asnjé
rregull etik, pasi gjithmoné e transferojné pérgjegjésiné
te redaktorét dhe kryeredaktorét. Nése ky do té ishte
njé rregull i pérgjithshém gé do té vinte nga komuniteti i
gazetaréve, mundésia pér abuzim do té ishte mé e vogél.
Aleanca pér Media Etike éshté njé pérpjekje e miré qé

duhet zgjeruar e forcuar me klauzola té garta pér kété
céshtje.

Gjithashtu shoqatat e grave né media duhen ndihmuar
té kené njé plan té garté zhvillimi strategjik, té punojné
pér té shtuar radhét e tyre dhe té krijojné nisma me efekt
té géndrueshém. Bashképunimi dhe jo mbivendosja e
projekteve, do té sillte vleré té shtuar né lévizjen pér njé
barazi gjinore edhe né media.

4 RRITJA E VETEDIES GJINORE MES
PROFESIONISTEVE TE MEDIAS DHE PUBLIKUT.

Mé shumé gra, nuk kané sjellé mé shumé mbulim té
grave né media. E kundérta éshté e vérteté - mé shumé
gra né drejtim, kané sjellé ndryshim. Mé shumé burra
me vetédije té larté gjinore, kané sjellé ndryshim. Unioni
i Transmetuesve Publik Europian EBU, ka publikuar njé
udhérréfyes si t'i béjmé mjediset tona mediatike mé té
barabarta. Drejtuesit gé e kané pérgafuar kété rrugétim
kané treguar se mendésia kryesore gé pengon arritjen e
barazisé éshté ajo patriarkale. Shkollat e gazetarisé dhe
té medias duhet té fusin né kurrikulén e tyre module
té detyrueshme té raportimit me perspektivé gjinore,
stereotipeve dhe paragjykimeve.

Edukimi mediatik i audiencave duhet té jeté njé pérparési
e AMA-s dhe kompanive mediatike, pasi njé publik i
fugizuar mediatikisht, éshté njé parandalim pér mesazhet
seksiste.



FRIEDRICH-EBERT-STIFTUNG — MENAXHIMI | STRESIT NE VENDIN E PUNES

REFERENCA

Potretizimi gjinor né median audiovizive shqgiptare, ISHM, 2018
Portretizimi gjinor né media, ISHM, 2016

Raport studimor: Té drejtat e gazetaréve né vendin e punés, KSHH,
2020

The missing perspective of Women in News, Luba Kassova, 2020
Gender Equality and Media, Analytical Report, 2019 data, Gender
Equality Commission, Steering Committee on Media and Information
Society, Council of Europe

BBC's Gender Equality Project, https://www.bbc.co.uk/5050/

All things being equal, Gender equality guidelines, EBU

Albanian Media Landscape Study, IDRA, 2019



MBI AUTOREN

MA Valbona Sulce Kolgeci éshté gazetare, studiuese e
medias dhe komunikimit dhe trajnere. Karrierén si gazetare
e filloi né televizionin privat kombétar Telearbéria né vitin
1998, ku ishte pjesé e ekipit té programit “Kosova lufté
apo page” gé fitoi cmimin e paré si programi televiziv i
vitit. Nga viti 2012 deri né 2017 ka mbajtur blogun “Dita
e Katért” tek gazeta shqiptarja.com. Nga viti 2014 deri
ne 2019 ka gene anetare e Keshillit Drejtues te RTSH-
se. Si mésimdhénése, ka mbuluar pér shumeé vjet [éndén e
Raportimit té Diversitetit né media né Albanian University
si dhe éshté autore e modulit té paré pér Raportimin e
Trafikimit te Grave dhe Vajzave né Universitetin e Tiranés.
Ajo éshté njé nga trajneret e Institutit Shqiptar t& Medias
pér temat e fémijéve, barazisé gjinore dhe edukimit
mediatik.

Opinionet, konkluzionet dhe rekomandimet e shprehura né kété botim
nuk reflektojné domosdoshmeérisht ato té fondacionit Friedrich Ebert ose
organizatave pér té cilat punojné autoret.

IMPRINT

IMPRINT

Fondacioni “Friedrich Ebert” | Rr. “Kajo Karafili” Nd. 14,
Hyrja 2 kati i | | Tirané | Shqipéri

Pergjegjés:

Stine Klapper | Drejtoreshé e Fondacionit “Friedrich Ebert”
Tel: 00355 4 22 509 86

www.fes-tirana.org

Koordinator programi:
Mariola Qesaraku

Publikimet e fondacionit Friedrich Ebert nuk mund té
pérdoren pér arsye komerciale pa miratimin me shkrim
té FES



TE NDRYSHOSH NARRATIVEN PER GRATE NE MEDIA

Véshtrim i dimensioneve té ndryshme té diskriminimit me bazé gjinore né media

% .

Ky punim synon té ofrojé njé
véshtrim  té  dimensioneve té
ndryshme té diskriminimit me bazé
gjinore né median shqgiptare dhe
té paragesé disa propozime pér
zgjidhje. Analiza e situatés tregon qé
céshtja e portretizimit té& ndershém
gjinor né media nga njéra ané dhe
specifikat e diskriminimit gjinor né
tregun e medias pér profesionistet
gra dhe vajza nga ana tjetér
jané té lidhura ngushté me njéra
tjetrén. Pérvoja e deritashme dhe
modelet nga vendet e zhvilluara

%

sugjerojné gé nevojitet njé qgasje
e mirémenduar, e koordinuar dhe
sidomos e géllimshme, e té gjithé
aktoréve té medias pér té ndryshuar
narrativén mbi graté dhe vajzat né
media.

Ndér fushat ku duhet ndérhyré me
pérparési vecohet: 1. Pérmirésim
i mjedisit té punés sé gazetaréve,
duke respektuar té drejtat e punés
dhe duke fugizuar graté dhe vajzat
pér té patur pozita drejtuese né
media.2. Vetérregullimi i medias

Pér mé shumé informacion:

%

népérmjet fuqizimit té organizatave
té gazetareve dhe grave né media
pér té ndértuar plane strategjike
me qéllim pérmirésimin e raportimit
gjinor. 3. Rritja e vetédijes gjinore
mes profesionistéve té medias dhe
publikut népérmjet ndryshimeve
né Kodin e Etikés té Gazetaréve
ku té pérfshihet seksizmi si shkelje
etike, forcim i rregullave pér
operatorét audiovizivé pér dukuriné
e diskriminimit gjinor dhe seksizmit
né media shogéruar me edukimin
mediatik té audiencave.

